
Cooperativas




Empresas de participacion

e colaboracion

Construir en comdn un proxecto
empresarial dende a via cooperativa
implica que estamos ante empresas
centradas nas persoas, empresas
que pertencen 4s integrantes, que as
dirixen democraticamente para res-

ponder as sdas necesidades e a as-

piracions socioecondémicas comuns.
Como empresas baseadas en valores
e principios, priorizan a equidade e
a igualdade. A féormula cooperativa
permite que as persoas creen em-
presas sostibles que xeran emprego

e prosperidade a longo prazo.

Xestionadas por produtoras, consumidoras, usuarias ou traballadoras, as

cooperativas réxense pola regra «Unha persoa socia, un voto». Poder par-

ticipar dos beneficios segundo a contribucion e dispor do dereito demo-

cratico a tomar parte nas decisions da empresa ¢ a sta identidade. Asi o

din a Alianza Cooperativa Internacional, que é a voceira das cooperativas

de todo o mundo, e a Lei de cooperativas de Galicia.

Historicamente, na primeira revoluciéon industrial de Europa, as coope-

rativas xurdiron como uniéns de persoas traballadoras que colaboraban

por obxectivos comuns, polo que na orixe xa existe a colaboraciéon como

maxima de conduta.



Queca
intercooperacion?

Esta na identidade das
cooperativas, no seu principio
«Cooperacion entre cooperativas»

As cooperativistas tenen como referentes os valores éticos de honestida-

de, actitude receptiva, responsabilidade social, transparencia e respecto.
Os principios cooperativos son as directrices mediante as que as coopera-

tivas ponen en practica os seus valores, e entre elas tamén se contempla a

colaboracion. Asi o di o sexto principio, «Cooperacion entre cooperativas»:



As cooperativas fortalecen os seus proxectos e 0o movemento

cooperativo traballando con outras organizacions e estruturas

locais, nacionais, comunitarias e internacionais.

A intercooperacion € o segundo

paso natural despois da creacion

da cooperativa.

Tratase dun principio que diferen-
cia as cooperativas doutras formas
de sociedades mercantis. O com-
promiso coa cooperacion entre
cooperativas ¢ o selo da empresa
cooperativa, pois non s6 son enti-
dades empresariais, senon tamén

entidades sociais de persoas que

deben relacionarse dun modo posi-
tivo con outras cooperativas e non
dende unha competencia comercial
desenfreada. Seguindo pautas de
anticompetencia, buscan que as
cooperativas colaboren unhas con
outras en mercados competitivos
mediante a formacion de grupos
cooperativos, cooperativas de se-
gundo grao e federaciéns co fin de
acadar vantaxes e crear riqueza

comun para beneficio mutuo.



Por que
intercooperar?




Por estratexia, por principios,
porque hai razons

Coa practica da intercooperacion podense acadar obxectivos de tipo so-
cial, ideoldxico e politico ou de mellora empresarial e economica.

A intercooperacion con metas sociais e politicas estimase como estra-
texia fundamental para a defensa dos dereitos das cooperativas e a
proxeccion desta formula empresarial cos seus valores cooperativos cara

a0 exterior.

A intercooperacion orientada a obxectivos de mellora empresarial e eco-
nomica permite resolver a contradicion entre as necesidades de medran-
za empresarial e aumento de competitividade no mercado que impodn a
globalizacion, e a eficiencia dos pequenos grupos organizativos, onde se
acada unha maior participaciéon e implicacion das persoas traballadoras.
As cooperativas deberan intercooperar para resolver este problema e

situarse en puntos de alto valor engadido.

Exercer a intercooperacion da acceso a maior
informacion e maior capacidade de adaptacion

ao mercado.



Tipoloxias de
intercooperacion

Tendo en conta a finalidade que se procure coa intercooperacion, esta

pode ser de diferentes tipos:

- Economica ou empresarlal

Para mellorar a posicion no mercado das cooperativas e entidades da

economia social e solidaria.

Social

Para levar 4 practica o valor da solidariedade.

N Politica

Para defender os intereses colectivos e incrementar a sda incidencia social.

Outras finalidades da intercooperacion —e, polo tanto, de xeitos de inter-
cooperar— son adaptarse e sobrevivir nunha contorna adversa e complexa

ou facilitar a proactividade e que se xere socializacién e relacién entre elas.



Tendo en conta a actividade das cooperativas e organizaciéons implica-

das, distinguimos estes tipos:

Horizontal

entre entidades do mesmo sector de actividade
na procura de economias de escala (reducion

dos custos de producion, distribucion e comer-

As cooperativas
agrarias (vino,
horta, leite...) ou un

mercado de abastos.

cializacion; mellor posicion de negociaciéon ou

aumento de dimensidn).

Para un sector educativo: activida-
des de docencia, material educativo
ou soportes TIC; para o sector de
consultoria: complementariedade en
actividades de xestion empresarial,
proxectos europeos, impacto am-
biental ou contratacion publica; para
proxectos de casas de persoas maio-
res: unha plataforma multiservizo;
para o sector do marisqueo: unha

plataforma de xestion de datos.

Simbiotica-multisectorial

entre entidades de sectores diferentes con

capacidades e competencias complementarias
na procura dunha mellor posicién no mercado
das implicadas grazas a que se comparte in-

formacion, procesos, tarefas, conecemento da

contorna, marca, solvencia financeira etc.

Vertical-
complementaria

entre entidades de actividades
diferentes, mais complementa-
rias na oferta de produtos-ser-
vizos, habilidades e coniecemen-
tos. Cada unha das entidades
implicadas ten unha vantaxe
nunha etapa concreta do ciclo
do sector de actividade ao que
estan vinculadas (producion,

distribucion ou consumo).

Unha cooperativa
de segundo grao
que ofrece servizos
de aloxamento ou
coidados 4s suas

socias.



Condicions para
intercooperar




Que precisamos?

Reciprocidade

de xeito que exista un reparto
equilibrado na relacion en canto a
riscos, custos e beneficios entre as

entidades que intercooperan.

Confianza mutua

para minimizar e resolver os confli-
tos e prever estratexias oportunis-
tas. Os requisitos para que se dea
esta confianza son o cumprimento
dos compromisos, a xenerosidade

e a paciencia na relacion entre as

partes que intercooperan.

Cultura organizativa
similar

tomando como referencia os va-
lores cooperativos (axuda mutua,
autorresponsabilidade, igualdade
etc.) co fin de consensuar e poner
en practica as formas de facer, asi
como de minimizar os conflitos e
viabilizar o proxecto e o proceso de

intercooperacion.

Achega de recursos
¢ dicir, estar en disposiciéon de de-
dicar tempo e, 4s veces, dineiro, e,
por tanto, tamén en disposicion de

compartir riscos.

Sinerxias positivas
entre as entidades que pretenden
intercooperar, a partir dunha ne-
cesidade ou un obxectivo comun

(economico, social ou politico) e
cunha forte motivacion por parte

das implicadas para acadalos.



Como abordar a
intercooperacion?

Dun xeito informal

— Desenvolvendo e facilitando accidons e espazos que favorezan o
coniecemento mutuo e a confianza (xornadas, encontros etc.).
— Realizando proxectos micro, iniciativas pequenas, colabora-

cions de baixas dimensions.

Dun xeito formal

Formalizando e a través dun acordo verbal, escrito ou doutro tipo

con validez xuridica.






A practica da
intercooperacion

Dun modo informal ou formal

Na préctica da intercooperacion existen niveis diferentes segundo a rela-
cion ¢ os obxectivos das cooperativas. A partir do grao de relacion exis-

tente, establecerase se hai necesidade de buscar un modo de formalizala.

Intercooperacion cun grao de relacion baixo

Pequenas accions de intercooperacion, con acordos verbais e colabora-
cions puntuais (por exemplo, relacions comerciais con entidades coope-
rativas e da economia social e solidaria).

Intercooperacion cun grao de relacion medio
colaboracions mais habituais, sistematicas, compartindo de modo mais
estable actividades e recursos, con acordos internos e procedementos ou

protocolos acordados previamente.



Intercooperacion cun grao de relacion alto

Implica asociarse, buscando un modelo mais formal ou xuridico que dea
soporte ao tipo de cooperacion que se busca. Supén formalizala con al-

gun tipo de contrato e mesmo compartir recursos ou investir neles (por

exemplo, crear cooperativas de segundo grao, asociacions, unions tem-

porais de empresas —UTE—, asociarse, afiliarse ou xerar unha organiza-

ciéon representativa do sector).




M¢étodos e soportes para
intercooperar

e Pacto
Concerto ou tratado entre ddas ou mais partes que se comprometen a

cumprir o estipulado.

e Acordo
Convenio entre ddas ou mais partes; resolucion tomada entre varias per-

soas ou comunidades.

e Convenio
Aquilo que se convén ou acorda, particularmente entre institucions e de

maneira mais formal.

e Contrato
Acordo legal entre dias ou mais partes polo que se obrigan a cumprir

certa cousa.

e Asociacion

Agrupacion de persoas constituida para realizar actividades colectivas
de forma estable, organizadas democraticamente e sen 4nimo de lucro. E
preciso tres ou mais persoas fisicas ou xuridicas, que se denominan pro-
motoras ou fundadoras e que deberdan outorgar a acta de constituciéon e

aprobar os estatutos da asociacidn.

O dereito de asociacion recofiecido no artigo 22 da Constitucion estd re-
gulado na Lei organica 1/2002, do 22 de marzo, reguladora do dereito de
asociacion, de aplicacion a todas as asociacions sen fins lucrativos que

non estean sometidas a outra normativa especifica.

e Fundacion
Entidade con personalidade xuridica que carece de animo de lucro. O seu

patrimonio componse de achegas de persoas doantes (tamén denomi-



nadas patrons) e as stas funcions e finalidades establécense no obxecto
social dos seus estatutos, coidando do seu patrimonio como medio para a

consecucion dos seus fins.

Ainda que carecen de dnimo lucrativo, as fundaciéons poden exercer acti-
vidades comerciais ou lucrativas como persoa xuridica que enriqueza o

seu patrimonio para un mellor cumprimento do seu fin.

e Convenio intercooperativo

Son unha modalidade de colaboracion econdmica entre cooperativas.

Na Lei de cooperativas de Galicia, a Lei 5/98, o artigo 111.5 fai referencia
aos acordos intercooperativos, pero unicamente para as cooperativas agra-
rias: «As cooperativas agrarias poderan subscribir con outras da mesma
clase os acordos intercooperativos que correspondan, para o cumprimento
dos seus obxectos sociais. En virtude destes acordos, a cooperativa e as
stuas persoas socias poderan realizar operaciéons de subministracién ou
entrega de produtos ou servizos na outra cooperativa; tales feitos teran a
mesma consideracion que as operaciéns cooperativizadas desenvolvidas

coas propias persoas socias e non como terceiras persoas».

O artigo 79.3 da Lei estatal de cooperativas contempla os acordos in-
tercooperativos do seguinte xeito: «As cooperativas poderan subscribir
con outras acordos intercooperativos en orde ao cumprimento dos seus
obxectos sociais. En virtude deles, a cooperativa e os seus socios poderan
realizar operaciéons de subministracion, entregas de produtos ou servi-
z0s na outra cooperativa asinante do acordo, tendo estes feitos a mesma
consideracion ca as operacions cooperativizadas cos propios socios. Os
resultados destas imputaranse na sua totalidade ao fondo de reserva

obrigatorio da cooperativa».

e Cooperativa de segundo grao
A que integra cooperativas da mesma ou distinta clase e outras persoas
xuridicas publicas ou privadas, sempre que non superen o 25 % do total

de persoas socias, e que tefien por obxecto promover, coordinar e desen-



volver fins econdmicos comuns das suas entidades membros, asi como

reforzar ou integrar a actividade econdmica delas.

Ningunha persoa socia destas cooperativas podera posuir mais do 50 %
do capital social da cooperativa de segundo grao. Tamén poderan inte-
grarse en calidade de persoas socias nas cooperativas de segundo grao as

persoas socias de traballo.

Cando a cooperativa se constitia con fins de integracién empresarial, os es-
tatutos determinardn as dreas de actividade empresarial coordinadas, as ba-

ses para o exercicio da direccion conxunta do grupo e as suas caracteristicas.

e Cooperativa de servizos
A que integra persoas fisicas e/ou xuridicas titulares de actividades in-
dustriais ou de servizos, asi como profesionais e artistas que exerzan a

sua actividade por conta propia.

Tenien por obxecto a prestacién de subministracions e servizos, ¢ a rea-
lizacion de operacions encaminadas 4 mellora econdmica e técnica das

actividades profesionais ou das explotaciéns das stias persoas socias.

Para o cumprimento do seu obxecto social, poderdan desenvolver calquera

actividade econdémica ou social.

e Agrupacion de interese economico

E unha persoa xuridica mercantil e estd regulada na Lei 12/91 de 29 de abril.
A sua finalidade ¢ facilitar o desenvolvemento ou mellorar os resultados da
actividade dos seus socios, sen que tefia Animo de lucro para si mesma. O
seu obxecto limitarase exclusivamente a unha actividade econdmica auxiliar
da que fagan os seus socios, sen que poida posuir directa nin indirectamente
participacions en sociedades que sexan membros seus, nin dirixir ou contro-

lar directa o indirectamente as actividades dos seus socios ou de terceiros.

As agrupacions de interese econdmico soamente poderan ser constitui-
das por persoas fisicas ou xuridicas que desempenen actividades empre-
sariais, agricolas ou artesanais, ou por entidades non-lucrativas dedica-

das 4 investigacion e por aquelas que exerzan profesions liberais.



e Union temporal de empresas
E un sistema de colaboracién que xorde entre diversas empresas por un

tempo determinado ou indeterminado.

Poden ser socias as persoas fisicas ou xuridicas. A union constitiese para
executar unha obra ou servizo concreto dentro ou féra de Espana, e tamén

se poderian realizar obras complementarias ao obxectivo principal.

Esta union lévase adiante cando hai un gran proxecto que necesita da
participacion de profesionais de distintos Ambitos. Desta forma aférran-
se materiais e recursos, xa que varias entidades son as que achegan capi-

tal, profesionais, conecementos etc.

Na practica, tratase dunha figura moi usada, por ofrecer vantaxes tanto para
a clientela e as consumidoras finais como para as propias empresas que for-
man a unién. O risco dos investimentos diminte; por iso ¢ unha figura moi

usada en grandes obras. Esta regulada na Lei 18/1982 de 26 de maio.

e Fusion

A fusion de empresas ocorre cando ddas ou madis organizacions indepen-
dentes deciden unir os seus activos e pasivos para formar unha nova enti-
dade e desenvolver unha actividade de forma conxunta, baixo un mesmo

nome, estrutura e obxectivo.

A fusion é un procedemento de concentracion empresarial que permite

a agrupacion de unidades de producion para asiincrementar o tama-

no e potencial das empresas. O fendmeno da concentracién empresarial
constitie un dos mecanismos que lles permite as empresas acadar maior
competitividade, desenvolver estratexias de fortalecemento e diversificar

as suas actividades economicas.



Coidar a
intercooperacion
que se establece




As principais dificultades no exercicio da intercooperacion pasan polos pro-

blemas de liderado, a disciplina do grupo, o ritmo ¢ o0 medo 4 velocidade.

Coidar dos espazos,
mais formais ou
informais

Manter os espazos de encon-
tro ou crear novos que xeren
confianza e cohesion grupal,
que diminuan posibles confli-
tos ou desigualdades de po-
der e, en todo caso, que sem-
pre favorezan as relaciéons das

persoas e as entidades.

Coidar as reunions
¢ xuntanzas

Planificar e xestionar as
xuntanzas, antes, durante e
despois. Preparar e enviar
con anterioridade a infor-
macion que se vai tratar,
establecer obxectivos, re-
coller os acordos e avaliar
cada certo tempo a eficacia
e eficiencia das xuntanzas.
Implica tamén xestionar as
duracions das xuntanzas, as
intervencions e as tomas de
palabra, de xeito que sexan
axiles e non moi extensas;
diminuirase asi o esgota-

mento ou a desmotivacion.

Coidar os tempos
Recofecer os ritmos e intensidades das
implicadas e establecer horarios que

faciliten a participacion.

Coidar a comunicacion:
fluida e respectuosa

Manter unha linguaxe comun, unha
lina comunicativa accesible e cone-
cida. Ser respectuosas nas conversas
e intervencions, e traballar a escoita

activa e a empatia.

Coidar os roles das persoas
e entidades, responsabili-
dades e liderados

Revisar tarefas, funciéons e responsabi-
lidades; rotar roles e responsabilidades
para que todas as persoas participen,
aprendan e se impliquen mellor. Estable-
cer e revisar procedementos, as formas
de tomar decisions e os regulamentos
internos creados; formalizar estes caso

de non existiren.

Coidar os conflitos

Non evitar as situacions que poden ser
motivo de conflito, negociando e me-
diando ante os problemas, fomentando o
didlogo e buscando solucions que mini-

micen o conflito.



Que facilita a
intercooperacion?

Boas condutas

lntercooperar pouco a pouco

- Conecerse, intercambiar visions, ideas, principios e valores; obter re-
troalimentacions e fomentar pequenas colaboracions ou intercambio de
bens e servizos.

- Ir aumentando as colaboraciéns, buscar complementariedades, agrupar
esforzos, facer equipos e compartir sinerxias.

- Pasar da colaboracion 4 cooperacion; a relacion afianzase e faise estable,
e planificanse ordenadamente e en equilibrio actividades, recursos etc.

- Elaborar acordos, procedementos ou protocolos de actuacién, gober-
nanza e organizacion segundo a cooperacion se vaia facendo mais forte.
- Definir un modelo de gobernanza adecuado entre as partes, achegar
recursos e outros aspectos, e comprometerse a unirse baixo unha féormula

regulada (asociarse).



Contar con cooperantes de perfis afins

Atopar afinidade entre as partes, a nivel cultural, de intereses e expectati-

vas parecidas. Canto mais diferentes en dimension e funcionamento sexan
as entidades, mais dificil sera dar con esa afinidade. Cando as formas de
facer as cousas e os comportamentos das organizaciéns van en lifas para-
lelas, mais doado serdn as relacidns para intercooperar.

Ter unha mision e obxectivos comtins

Ter clara a necesidade comun que leva a establecer estas relacidns e definir
un acordo de intercooperacion a partir de obxectivos comuns e das expecta-
tivas de ambas as partes.

Primar os valores cooperativos

Primar a confianza, o traballo en equipo, a participacion, a corresponsa-
bilidade, a equidade, a informacion e a transparencia, asi como a recipro-
cidade (con achegas similares e beneficios similares).

Tomar decisions consensuadas

En toda organizacion, ter un sistema de gobernanza claro ¢ moi importan-
te para definir l[imites e non xerar confusidons. Compre definir funcions e
responsabilidades por medio de procedementos e acordos.

Atender aos coidados

Boa comunicacion, bo trato, relacions saudables e xestion das emocions,

asi como afrontar os conflitos e a mediacion.

Facer seguimento e avaliacion continua
Cuestionar o proceso, avalialo positivamente e atender 6s aspectos a me-

llorar. Cada certo tempo xuntarse para avaliar como se fai.

E importante poier o foco en que aspectos poden levar a que a intercoo-
peracion non funcione ou fracase. Para que o proceso de cooperar entre
cooperativas sexa un éxito, compre estar pendentes dalgtns sinais que

poden poiiela en risco e suponer dificultades:

. 1 Si [] Non Non atopar sinerxias entre as partes

' ] Si [ ] Non Faltade comunicacion

[ 1Si [] Non Malliderado

(] Si [] Non Faltadeinformacion e transparencia

[ 1Si [] Non Desconfianza

' I'Si [ ] Non Velar porintereses individuais e non
colectivos

' 1Si [ ] Non Niveis de recursos materiais, econémi-

cos e humanos moi diferentes

1 Si [ ] Non Non definir a gobernanza nin a organi-

zacion do proxecto

' 1'Si [ ] Non Sistema de reuniéons non establecido

ou con mala facilitacion

[ 1Si [ ] Non Implicacions diferentes

[]
[]

Si Non Fins e beneficios desiguais

' 1 Si [ ]| Non Non elaborar protocolos nin acordos

de colaboracion

As sinerxias deben ser positivas. As entidades e as persoas que as confor-
man deben facilitar e non entorpecer os procesos. A contorna e o contex-
to non deben ser toxicos, sendn conciliadores, de xeito que se respire un

ambiente fluido e comodo.



Para mostra un
boton: experiencias
cooperativas




Casos de colaboracion entre
cooperativas

Contar cunha marca que garanta a calidade nos
servizos de asesoramento para cooperativas

MARCA EXPERT COOP

Asesoramento experto para cooperativas

Cooperativas e organizacions implicadas:

ACR, S. Coop. Galega — Algalia, S. Coop. Galega —

Unidon de Cooperativas EspazoCoop — Xedega, S. Coop. Galega —
Xiama, S. Coop. Galega

Prdctica intercooperativa:

A marca de excelencia en asesoria cooperativa Expert Coop esta im-
pulsada pola Unién de Cooperativas EspazoCoop en colaboracion cun
grupo de cooperativas socias que pertencen ao dmbito asesor e con-

sultor co obxectivo de necesidades comtns das cooperativas asesorias.

Colaborouse para crear esta marca que busca dotar de prestixio, cali-
dade e solvencia os servizos de xestion e asesoramento que se prestan
as empresas cooperativas, un modelo empresarial que conta con parti-
cularidades e especificidades, e para as que compre ter conecementos
e experiencia especializada que non sempre ten o sector das asesorias
xeral. Tamén busca poder comunicar e publicitar no mercado esta

especializacion, a pertenza a este grupo e distinguirse.

Ligazon 4 nova en EspazoCoop
Ligazon ao video Intercooperacion EspazoCoop


https://espazo.coop/rede-eusumo/expertcoop-asesoramento-experto-para-cooperativas/
https://www.youtube.com/watch?v=lMZg9gUPidk&t=13s

Unha plataforma comercial para a venda de pro-
dutos e servizos de empresas enmarcadas no
sector da economia social galega

BEN MERCADO

Tenda en lina, a tenda da economia social galega

Cooperativas implicadas:
Cidadania, S. Coop. Galega — Itaca Software Libre, S. Coop. Galega
O Cable Inglés, S. Coop. Galega — Xedega, S. Coop. Galega

Practica intercooperativa:

Ben Mercado ¢ unha plataforma dixital comin de venda en lifia na
que entidades da economia social poiien en venda os seus produtos

e servizos. Unha oferta sen fin de entidades que colaboran, entre as
que se atopan cooperativas, sociedades laborais e iniciativas que po-
fien en practica os valores da economia social: moda ética, producion

ecoldxica, inclusion social, revitalizacion do medio rural, etc.

Ben Mercado € o lugar onde facer un consumo consciente a golpe de
click, coiiecendo en todo momento como conducen as suas actividades
cada unha das empresas proveedoras. Con total transparencia e cun

compromiso real co noso territorio e cos valores da economia social.

Os productos e servizos de Ben Mercado estan realizados respec-
tando os principios da democracia e a igualdade. Detrds de cada un
deles hai un proxecto de economia que busca unha sociedade mais

xusta e sustentable.

Ligazén Ben Mercado
Ligazon ao video Intercooperacion EspazoCoop


https://benmercado.gal/market/gl/
https://www.youtube.com/watch?v=lMZg9gUPidk&t=13s

Iniciativas culturais abordadas en comun: unha
serie documental elaborada por un grupo de
cooperativas de distintas disciplinas

MUSEO A CEO ABERTO

Serie documental sobre arte urbana en Galicia

Cooperativas implicadas:
7 H Cooperativa Cultural, S. Coop. Galega —
Metropolis, S. Coop. Galega — O Cable Inglés, S. Coop. Galega

Practica intercooperativa:

O Cable Inglés promove o documental Museo a ceo aberto que
retrata en sete capitulos a explosién que vive a arte urbana en Ga-
licia. Baixo a direccion e guion do Cable Inglés e traballando con
outras duas cooperativas abordan a serie. Unha das colaboradoras
¢ especialista no sector audiovisual, como é Metrdpolis, e outra, 7
H Cooperativa Cultural, é coniecedora e organizadora dunha das
iniciativas de arte urbana mais importantes: Delas Fest (na que

participan mulleres artistas).

Ligazon 4 canle cos videos
Ligazon ao video Intercooperacion de EspazoCoop


https://www.youtube.com/user/OCABLEINGLES
https://www.youtube.com/watch?v=lMZg9gUPidk&t=13s

Fomentar a transicion as enerxias limpas inter-
cooperando entre sectores

COMUNIDADE ENERXETICA DE TAMEIGA (MOS)

A primeira comunidade de montes en crear unha comunidade
enerxética de paneis solares en Galicia

Cooperativas e entidades implicadas:
Comunidade de Montes en Man Comun de Tameiga —

Coop57 SCC —Nosa Enerxia, S. Coop. Galega

Practica intercooperativa:

A Comunidade de Montes de Tameiga (Mos) promove a montaxe
de paneis fotovoltaicos para autoconsumo no seu centro socio-
cultural e en duas naves do poligono industrial que xestiona. Para
abordar esta transicion enerxética aliase coa cooperativa Nosa
Enerxia, que comercializa enerxia de orixe renovable, e para poder
financiar a iniciativa contan coa cooperativa de finanzas éticas
Coop57, unha conxuncion positiva para acadar o obxectivo e com-

pletar unha intercooperacion intersectorial.

Ligazon ao video Intercooperacion de EspazoCoop


https://www.youtube.com/watch?v=lMZg9gUPidk&t=13s

Elaborar produtos culturais en colaboracion: un
libro sobre 0 mundo submarino que fomenta a
preservacion do medio ambiente mariio

ALEN DO AZUL

Libro do mundo submarino da ria de Vigo

Cooperativas implicadas:

13 Grados, S. Coop. Galega — Catro Ventos Editora, S. Coop. Galega

Practica intercooperativa:

A cooperativa 13 Grados elabora o contido, as ilustracions, as
fotografias e os videos ligados a cddigos QR do libro Alén do azul,
froito da sua actividade relacionada coa divulgacion do medio ma-
rino da ria de Vigo. Para materializar o libro, a editora Catro Ven-
tos € a socia perfecta coa que colaborar. Un proxecto en comdn no
que cada unha das partes elixe como provedoras a cooperativas

para completar o proxecto.

Ligazon ao produto
Ligazon ao video Intercooperacion de EspazoCoop


https://catroventos.gal/produto/alen-do-azul/
https://youtu.be/5IwnC8A2TKA?si=4_mEDZkmX6Af_qlz

Acadar condicions especiais e a medida para a
contratacion de seguros éticos

PORTAL DE SEGUROS ETICOS PARA ESCOLAS COOPERA-
TIVAS ASOCIADAS A ESPAZOCOQOP

Cooperativas implicadas:
Ar¢c SCC — Sectorial de cooperativas de ensino da Union de Coo-

perativas EspazoCoop (un grupo de 27 cooperativas)

Practica intercooperativa:

Froito da colaboracién entre a Sectorial de Ensino da Unién de
Cooperativas e Ar¢ Seguros Eticos e Solidarios, desefiouse un por-
tal de seguros especificamente para as escolas cooperativas e os
centros de ensino de economia social de Galicia.

O portal permite unha contratacion practica e sinxela dos seguros.
Os produtos que se atopan no portal estan pensados para respon-
der 4s necesidades e obrigas aseguradoras das escolas cooperati-
vas. Para Arg, o seguro xestionado con criterios éticos e solidarios
proporciona beneficios sociais que hai que facer agromar; Arg
introduce asi as practicas propias da banca ética e o mutualismo

no mercado de seguros.

Ligazoén ao portal
Ligazon ao video Intercooperacion de EspazoCoop


http://espazocoop.arc.coop/
https://youtu.be/5IwnC8A2TKA?si=4_mEDZkmX6Af_qlz

Promover iniciativas de ocio, tempo libre ¢ medio
ambiente xerando sinerxias entre proxectos con
intereses afins e actividades complementarias.

CAMPAMENTOS E ACTIVIDADES DE TEMPO LIBRE

Cooperativas implicadas:

Aventeira, S. Coop. Galega — Scolé, S. Coop. Galega

Practica intercooperativa:

Aventeira, cooperativa de educacién e lecer, e Scolé, que tamén
realiza actividade neste sector e conta con restaurante, albergue,
museo e casa do queixo en Sobrado dos Monxes, intercooperan no
desenvolvemento da sta actividade. Para Aventeira poder ofer-
tar as sdas iniciativas no espazo que Scolé ten no medio natural é
unha vantaxe, e constrien unha colaboracién con beneficio mutuo

moi positiva para ambas as partes.

Ligazon ao video Intercooperacion de EspazoCoop

As posilidades da intercooperacion son
moitas mais. Intercooperamos?



https://youtu.be/5IwnC8A2TKA?si=4_mEDZkmX6Af_qlz

Fontes de informacion
consultadas e bibliografia

Algunhas fontes consultadas son:

» Curso «Ecosistemas. Intercooperacién como estratexia de fortalece-
mento, crecemento e consolidacion», Grup Ecos - Union de Cooperativas
EspazoCoop (2022)

» Manual de Intercooperacion Equal, Federacién de Cooperativas Agrarias
de Catalunya (2009)

» Revista Cooperativismo e Economia Social, n°17 (1998) A Intercoopera-
cion como principio estratéxico nas cooperativas. Arcadi Vilert i Soler.

» Paxina web da Alianza Cooperativa Internacional: https://www.ica.coop/es


https://www.ica.coop/es







